
Lišen slobode zbog neovlaštene proizvodnje i stavljanja u promet opojnih

droga

Vijesti 23.10.2026

Ministarstvo unutarnjih poslova Hercegovačko-neretvanske županije-kantona

Dana 23.oktobra 2026. godine policijski službenici Odjeljenja kriminalističke policije PU Čapljina, PS Čapljina, PS za bezbjednost

saobraćaja Čapljina i Jedinice za podršku Uprave policije MUP-a HNK-a, postupajući po prethodno prikupljenim operativnim saznanjima,

a na temelju pisane naredbe Općinskog suda u Čapljini i pod nadzorom postupajućeg tužioca Kantonalnog tužilaštva HNK izvršili su

pretragu stambenog objekta na području Čapljine, koji koristi lice T. Z. (1995.).

Tokom izvršene pretrage privremeno je oduzeta veća količina NN suhe zeljaste materije koja svojim izgledom asocira na opojnu drogu

„marihuanu", dvije lovačke puške, jedna automatska puška, oko 1.400 komada municije kalibra 7,62 × 39 mm, kombinezon Granične

policije BiH te dva mobilna telefonska aparata.

Lice T. Z. lišeno je slobode zbog postojanja osnova sumnje da je pričinio krivično djelo „Neovlaštena proizvodnja i stavljanje u promet

opojnih droga" iz člana 238. Krivičnog zakona Federacije Bosne i Hercegovine.

Nakon provedene kriminalističke obrade, navedeno lice bit će, uz odgovarajući izvještaj i prikupljenu dokumentaciju, predan nadležnom

Kantonalnom tužilaštvu HNK.

